
Gai ga ono huu
laangi i mua
Taonga Hagasili, 
gai Iesu ga hano gi
Bethany, de aduhale o 
Lazarus, taane a Iesu ne 
hagamouli age laa i de 
magau. Gai Mary ga 
gaamai dahi pauni vai
hagamanongi hagao ngadaa mmao
e hai i nard ga hagasulu ai luu vae o Iesu, 
ma de ssolo luoono vae i ono ngaangaaulu. 
Gai lo te hale laa alodahi gu manongi i de vai laa. 



Aagai Judas Iscariot, go dahi i magavaa o 
tinoangahulu ma dogolua, ne hano gi daho de gau
haimeedabu maolunga e gaavange
Iesu gi gilaadeu. Gai ga langona
huu e gilaadeu, gai gilaadeu
gu malangilangi, ga hagatoo
donu ange bolo gilaadeu e 
hagao ange ia i
hanu sseene. Gai 
ia ne ssala dana 
hai e gaavange
ai Iesu.



Gai ana dangada agoago ne hulo 
ga hai gu bei ana muna ne tala 
ange gi gilaadeu, gai gilaadeu ga 
hagadabena Taonga Hagasili i 
kilaa. De masavaa olaadeu e 
gaimee ai, gai Iesu ga poo mai 
dahi duudangaa pelaoaa, ga 
dalodalo ga dohidohi ga 
gaavange gi denga dangada 
agoago, ga hai 
ange, “Gaavee, 
gaina; go dogu 
angaanga deenei.”



Ia ne poo mai hogi de ubu, ga 
dalodalo, ga gaavange gi 
gilaadeu, ga hai ange, “Goodou 
alodahi unu ai; go hiidinga mee 
nei go ogu dodo, go dodo o de 
hagatoo donu hagaheloongoi, ne 
hagassali laa i hiidinga o dangada 
soa, e tala ai haisala.” 



“Simon, Simon, Satan e lodo mmao e nonu goe bei
dagodo o denga grain. Gai au gu dalodalo i de goe gi
dee helui ai doo gai. Aagai de masavaa naa huu oou e 
ahe mai ai, gai koe ga hagammahi ange oo daina.” Gai 
Peter ga hai ange gi de ia, “Tagi Maolunga, au gu baba 
ange donu e hano gi lo te hale pono ma de magau
madali goe!” 



Iesu ne hai ange gi de ia, “Peter, au e hai adu gi de 
goe, i mua de goo o de gaagoo daane ailaa nei, gai 
koe e hagadee iloo naa donu au i e dolu hanonga.”



Gai Iesu ne hano madali 
ana dangada agoago gi de 
mommee e hagaingoo 
ange laa go 
Gethsemane. Gai ia ga 
hai ange gi gilaadeu, 
“Goodou nnoho i kinei, gai 
au ga hano e dalodalo i 
kilaa.” Gai ia ne hai ange, 
“Abba, dogu Damana! Koe 
e maua i de hai mee 
alodahi. Gaavee gee de 
ubu nei mai i ogu daha; gai 
e dee go ogu lodo e hai, 
aagai go oo lodo.” 



Gai Judas ne hano ga gaamai dahi hagabuulinga 
hebagi, ma hanu daane hagaloosi, i daho de gau 
haimeedabu maolunga ma denga Pharisee. 
Gilaadeu ne loomai ma alaadeu mee haula 
ma laama aama goloa hebagi. Gai 
dahi gilaadeu ga tuu gu doo 
talinga o tangada hai hegau 
o tangada haimeedabu 
maolunga. Aagai Iesu ga hai 
ange, “Gu lava!” Gai ia ga 
poo ange talinga o taane 
laa ga hagaieiangi ia.



Gai gilaadeu ga poo Iesu ga kave gi de hale o 
tangada haimeedabu maolunga. Gai Peter e daudali 
adu i ono dua i de mommee mmao. Gai gilaadeu 
ne haula dahi ahi i lo te 
buibui ga nnoho laa luu 
baasi, gai Peter ne hano 
hogi ga noho madali 
gilaadeu. 



Gai dahi dangada hai
hegau o tangada
haimeedabu maolunga, 
se dangada niio taane
a Peter ne tuu laa ga doo 
dono dalinga, ne ssili ange, 
“E dee go koe aagu ne gidee
laa madali ia i lo te veelenga?” 
Gai Peter ne hagadee iloo ange
hogi mee laa. De masavaa laa donu
huu gai gu goo de gaagoo
daane. Gai Peter ga sao ga 
hano gu kona mmao dono dangi.



Gai de hagabuulingaa dangada laa 
alodahi ga hulo ga dagi ia ga kave 
gi Pilate. Aagai Pilate ga ssili ange 
gi Iesu, “Go koe de Hodooligi o de 
gau Ssuu?” Iesu ne hai 
ange gi de ia, “Deenaa 
aau e hagadaba ai naa.”
Gai Pilate ne basa ange 
hogi gi gilaadeu, i dono lodo 
e hagaola Iesu. Aagai 

gilaadeu tee helui donu de 
hevaalogi ga hai ange, 
“Daudau ina ia i de laagau lui! 
Daudau ina ia i de laagau lui!” 



Gai Pilate ga gaavange Iesu 
gilaadeu gi gaavee gi daudau ina i 
de laagau lui. Deelaa ai, gilaadeu 
ne dagi Iesu ga kave, gai ia ne 
saabai dono laagau lui ga hano ai, 
gi de mommee e hagaingoo ange 
laa go de Mommee o de Ivi o de 
Biho, gai muna Aramaic e hai 
ange bolo go Golgotha. 



Gai gilaadeu ne daudau ia i kilaa madali
e dogolua daane, dahi i dono baasi
madau, gai dahi i dono baasi
masui, gai Iesu i olaau
magavaa.



De masavaa laa gu daa tuele, gai gu hagagohu honga
de henua alodahi ga dae ai gi tolu i de ahiahi, gai gu
danu de laa. Gai de malo buibui i lo te temple gu
mahanga lua. Gai Iesu ne oo
i de leo mmahi, ga 
hagadaba, “Tamana! 
Au e dugu adu dogu
hagasaalunga gi lodo
luoo lima.” Gai ga lava 
huu i dana tala muna
laa gai ia gu hai ana 
manava hagaodi.



Gai ga ahiahi huu, gai Joseph taane
Arimathea, go dahi daane
hagadubu i daho de 
hagabuulinga hagasaele, 
gai se daane hogi e 
daalia de nohoanga
hodooligi o de 
Maadua, ia ne 
lodo mmahi i de 

hano gi daho Pilate, ga 
dangidangi ange i de 

angaanga o Iesu. 



Gai Joseph ga hagao hanu malo
linen, ga dugu iho de angaanga
o Iesu, ga saabini i linen. 
Gai ia ga hagadagodo
dono angaanga i lo te
daanunga gu hoda
laa gi lo te baba. 
Gai ia ga hagadige
ange dahi hadu

ga pono 

ai de 
haitoga. 



De laangi i ono dua, go de laangi i dua 
de laangi hagadabena, gai de gau
haimeedabu maolunga
ma denga Pharisee ne 
hagabuni mai gi daho
Pilate, ga hai ange
gi de ia, . . . 



. . . “Tangada aamua, gimaadeu 
gu manadua bolo taane ne 
daahangadia laa 
dangada, ne hagadaba i 
dono masavaa e mouli 
ai, ‘Dua naa huu e 
dolu laangi, gai au 
gu mouli age.’”



Gai gilaadeu ne hulo ga gaavange 
dahi hagailonga gi honga 
de hadu laa gi dee maua 
ai i de hhuge taanunga 
laa, ma de dugu hanu 
daane hagaloosi i 
kilaa.



Dua de laangi o Sabbath, i
taiao o tahi laangi o de uvigi, 
gai Mary Magdalene ma de 
Mary ange laa ne hulo e tilo
taanunga. Gai tilo, gu
kona de ngalungalue
de henua, i hiidinga
dahi dangada de 
langi o Tagi

Maolunga gu hano
iho ma gu hagadige

gee de hadu e 
buibui ai laa de 

haitoga o taanunga,  
ga noho i honga

de hadu laa.



Gai de gau hagaloosi gu
bolebole ma de maatagu, 
gilaadeu gu bei dagodo o 
de gau maakau.



Aagai tangada de langi ne hai ange 
gi luu haahine laa, “Gooluu gi 
dee maatagu, au e iloo bolo 
gooluu e ssala Iesu, ne 
daudau laa i de laagau 
lui. Ia e dee maleva 
i kinei, ia gu mouli 
age, bei dana hai 
gu tala adu ai. 
  
                                                     Loomai diiloo dono 
                                                        mommee nogo 
                                                            dagodo ai.”



Gai gilaau ne hagamoolau ga hulo gee 
mai i taanunga, gilaau gu maatagu gai 
gu malangilangi mmao. Gai gilaau
ne saavini ga hulo e tala ange gi
ana dangada agoago. Gai tilo, 
Iesu gu hedae ange gi gilaau, 
ga hai ange, “De laangi
danuaa.” Gai gilaau ga hulo

ga poo luoono

vae
ga daumaha ange gi de ia.



Muli mai gai Iesu ne hakide ange gi tinoangahulu ma 
dogodahi, i de masavaa olaadeu e gaimee ai. Gai ia 

ga hagasee gilaadeu i delaadeu dee hagadonusia, ma 
de makaga olaadeu lodo, go hiidinga gilaadeu tee 

hagadonusia muna a dangada ne gidee ia i dua dono 
mouli age. Gai ga lava huu muna a Tagi Maolunga go 
Iesu, ange gi ana dangada agoago, gai ia gu gaavage 
gi de langi, ga noho i de baasi madau o de Maadua. 

Gai de Maadua ne aloha mmao i henua
i lalo, deelaa ai aana ne gaamai ai laa
dana Dama Daane dagidahi, gai be 

goai e hagadonusia gai ia e dee magau
donu, aagai e maua de mouli

e dee ngado mai. 



Romans 3:23 
go hiidinga dangada alodahi gu haisala gai gu dee maua i

de kave de mahamaha o de Maadua, 

Romans 6:23 
Gai de hagaoanga o de haisala go de magau, gai de mee 
ngadi gaavange a de Maadua go de mouli e dee ngado

mai i lodo o Klisdo Iesu taadeu Dagi Maolunga.

Hebrews 9:27 
Bei de hai gu hagamodu ange ai laa bolo dangada e 

maakau i e dahi donu huu hanonga, gai dua naa huu mee 
nei go de hagamodu muna, 



Ephesians 2:8,9 
Go hiidinga o dono abodonu oodou ne hagamouli i de gai. 
Gai e dee go hiidinga o oodou hegau, aagai se mee ngadi

gaamai nii de Maadua, e dee go hiidinga o oodou hegau, gi 
deai ai se dangada e maua i de tala tuhi donu huu ia. 

Romans 10:9,10
Go hiidinga noo koe e tala i doo ngudu bolo Iesu go Tagi

Maolunga ma de hagadonusia i oo lodo bolo de Maadua gu
hagamouli age ia i de magau, gai koe e hagamouli. I 

hiidinga tangada e hagadonusia i ono lodo e hai hogi ga 
heohi, gai tangada e daalaa hagadonu mee nei i dono

ngudu e hagamouli. 



John 3:16,17 
“Gai de Maadua ne aloha mmao i henua i lalo, deelaa ai 

aana ne gaamai ai laa dana Dama Daane dagidahi, gai be 
goai e hagadonusia gai ia e dee magau donu, aagai e 
maua de mouli e dee ngado mai. Gai de Maadua tee 

gaamai dana Dama Daane gi henua i lalo e hagaduasala 
ai henua i lalo, aagai ne gaamai e hagaola ai 

henua i lalo i ono daha. 

1 John 5:11-13
Gai aanei muna o de tala hagadonu: de Maadua gu 

gaamai gi gidaadeu de mouli e dee ngado mai, gai de 
mouli nei e dagodo i daho dana Dama. Be goai e noho 
Tama i ono daha e maua de mouli; aagai be goai e dee 

noho Tama Daane a de Maadua i ono daha e dee dagodo 
de mouli i ono daha. Au e sisi adu mee nei gi goodou gu 

hagadonusia de ingoo o Tama Daane a de Maadua, gi iloo 
ai e goodou bolo goodou gu maua donu de 

mouli e dee ngado mai. 

